Кушма җөмләдә:
Һәр җөмләнең үз предикативы (баш кисәкләре) була. 
1. 1)Яңгыр туктады, 2)без урамга чыктык.
2. Иясе бер үк булып та, аерым-аерым хәбәр белән бирелсәләр, кушма җөмлә була.
 1)Син ярлы идең, 2)ләкин син яхшы идең.
3. Хәбәре бер үк булып, төрле ия белән бирелсәләр, кушма җөмлә була.
1)Әнисе әйтте, 2)әтисе әйтте, 3)әбисе әйтте, 4)ә ул тыңламады.
4.
Иясез җөмләдә хәбәрләр төрле башкаручыга караса, кушма җөмлә була.

1)Аңламагач 2) качтылар.(Тегеләр аңламагач, болар качтылар)
Аңламагач качты. Җөмләсе гади җөмлә була, чөнки хәбәрләр бер үк иягә карый.
Кошлар килеп тә җиттеләр, ләкин көзгә тагын китәчәкләр. Җөмләсе шулай ук гади, чөнки хәбәрләр бер үк  иягә карый.

Иярченле кушма җөмләләр.

Аналитик кушма җөмлә.

1. Бәйләүче чаралар хәбәр составында тормый.

2. Иярчен җөмләләр мөстәкыйль җөмләгә якын тора.

3. Бәйләүче чаралар:

·  Бәйлек-теркәгеч сүзләр: исә, икән, дип.
· Ди фигыле ярдәмендә: дип,дигәч, дигән, дигәннең, дигән саен, диярлек кадәрле, һ.б.
· Теркәгечләр ярдәмендә.

·  Теркәгеч сүзләр ярдәмендә: хәтта, хәер, юкса, бигрәк тә, әйтерсең, башкача әйткәндә, ки, һ.б.

· Мөнәсәбәтле сүзләр ярдәмендә: шул, ул, бу; шунысы, анысы, монсы; шуңа күрә, аңа хәтле, моның өчен; кем-шул, кайсы-шул, кем-ул, кайсы-шуны, кайвакыт-шулвакыт, һ.б.

· Көттерү паузасы ярдәмендә.
Синтетик кушма җөмлә.

1. Бәйләүче чаралар хәбәр составында тора.

2. Җөмлә тулы булмый, мөстәкыйль җөмләгә охшамаган.

3. Рус телендә мондый җөмләләр юк.

4. Бәйләүче чаралар:

·  Кушымчалар: - исем фигыль (-у,-ү)
· сыйфат фигыль (-асы,-а торган;-ыр,-мас, -ган)
· лык,-лек,

· хәл фигыль (-гач,-гәч, -кач,-кәч;           ганчы,-гәнче, -канчы,-кәнче; -ып, -мыйча),
· шарт фигыль(-са,-сә)

· килеш кушымчасы.

·  Хәбәрлек сүзләр: Бар, юк, кирәк, тиеш.
·  Янәшәлек.
Мәгънәсе буенча иярчен җөмләләрнең төрләре

1. Иярчен ия.

Шунысы хәл ителде: Павел иртәгә китә.

Хәл ителде: Павел иртәгә китә.

Павел китү хәл ителде инде.

Павелның китүе хәл ителде.
Аны акча юклык борчый.

Аны шул борчый, акчасы юк.

Кемнең гаиләсе юк, шул барыр.

Гаиләсе юклар барыр.

Әни әйтер дию генә җитми.

Әни әйтер дисең, ул гына җитми.

Кем тырыша, шул таба.

1)Ерактан2) пароход килгәне 1)күренә.

Түбәндәге җөмләләр кушма җөмлә булмый:
Ерактан пароходның килгәне күренә.

Тырышкан таба.

2. Иярчен хәбәр.

Эш шунда: соңыннан соң була.
Кем алдан килә, бүләк шуңа.

3. Иярчен тәмамлык.

Мин шуны гына беләм: ел елга охшамый.
Мин елның елга охшамавын беләм.

Ул шуның белән мактана: әтисе чаңгы алган.

Ул әтисе чаңгы алу белән мактана.

Акчасы юк, шуңа борчыла.

Акчасы юкка борчыла.

Кушма җөмлә булмый: Акчасының юклыгына борчыла.

4. Иярчен аергыч.

Бер оста бар: итекне бик матур тегә.
Шундый бер оста бар, итекне бик матур тегә.

Итекне бик матур тегә торган оста бар.

Син килергә тиеш юлны күзәтәм.

Сез барасы юллардан машиналар йөгерә.

5. Хәл җөмләләр: иярчен вакыт җөмләләр.

Без мәктәпкә барганда (барган чакта, барган вакытта) бик көчле яңгыр яуды.

Хәзер директор үзе килергә тиеш, шуңа чаклы көтеп торыгыз.

Кайчан кирәк тапсалар, шунда хезмәт итә.
Әти кайтканчы, бездә торып тор.Ат килеп туктауга, ул картлар белән татар телендә исәнләште.

Бер-ике минут үтү белән, арадагы пәрдә югалды. 
6. Иярчен урын җөмләләр.

Җил кайдан иссә, болыт та шуннан килә.
Сезнең эшегез, кай якка борсаң, шунда борыла.

Болыт та җил искән яктан килә.

Ат аунаган җирдә төк кала.

7. Иярчен рәвеш җөмләләр.

Әти ничек кушты, без шулай эшләдек.

Без әти кушканча эшләдек.

Баланы шул рәвешле сынарга кирәк, ул аны үзе сизмәсен.
Баланы үзе сизмәслек итеп сынарга кирәк.

Кигән кием ничек туза, яшь гомер шулай уза.
Хатыңны шулай яз: мин танырлык булсын.

Хатыңны мин танырлык итеп яз.

8. Иярчен күләм җөмләләр.

Күзгә төртсәң дә күренми, шулай караңгы.

Шундый нык борчылган, карарга куркыныч.
Ни кадәр күп укыса, матурлыгы шул дәрәҗәдә арта барыр.

Матурлыгы укыган саен арта гына барыр.

Самолет шундый биек оча: гади күзгә бөтенләй күренми.

Самолет гади күзгә күренмәслек дәрәҗәдә биек оча. 

9. Иярчен сәбәп җөмләләр.

Монда эш кайный, шуңа күрә(шунлыктан, шул сәбәпле, шуның аркасында) күңелле.
Монда күңелле, чөнки эш кайный.

Монда күңелле: эш кайный.

Монда эш кайнаганга күрә(-гач,-ганнан,-ганга,-ганлыктан,-у аркасында, -у сәбәпле) күңелле.

10. Иярчен максат җөмләләр.

Саф һава керсен, шуның өчен тәрәзәләрне ачам.
Саф һава керсен дип, тәрәзәләрне ачам.
Тәрәзәләрне ачам: саф һава керсен.

11. Иярчен шарт җөмләләр.

Безгә осталар килеп йорт төзергә тиеш икән, шулай булса, кышны җылыда чыгачакбыз.
Шушы вакытка кадәр кузгалмагансыз, алайса, барыгыз, кире кайтыгыз.(Мөнәсәбәтле сүз)

Буш вакыт булдымы, Иделгә балыкка китәләр.

Укыта алмыйсың икән, башыңнан колак кактың.

Әгәр дә җирдә яктылык та, җылылык та булмаса, тормыш та булмас иде.

12. Иярчен кире җөмләләр.

Каты яңгыр яуды, шуңа карамастан,(шулай да, алай да, шулай булса да), тузан басылмады.
Каты яңгыр яуса да(явуга карамастан), тузан басылмады.

Нәрсә генә эшләмик, алай да ул гафу итмәс.

Беләм, шулай да әйтмим.

Беләм, ләкин әйтмим.

13. Иярчен аныклагыч җөмләләр.

 Каникуллар башлангач, укулар тәмамлангач,без авылыбызның тарихи урыннарын өйрәнәчәкбез.

Мостафин бу урыннан очып төште, ягъни (икенче төрле әйткәндә) аны яңадан сайламадылар.

Мостафин бу урыннан очып төште: аны яңадан сайламадылар.

Картина безгә бик ошады, аеруча укучылар яратып карадылар.
14. Иярчен кереш җөмләләр.

 Аның миңа сузган кулына (йомшак һәм җылы иде ул кул) тотынып аякка бастым.
Юк, дөресен әйтим, синең турында минем берни дә ишеткәнем юк.
1. Иярчен ия.

Аны акча юклык борчый.
Аны шул борчый, акчасы юк.

Кем тырыша, шул таба.

1)Ерактан 2)пароход килгәне 1)күренә.
2. Иярчен хәбәр.

Эш шунда: соңыннан соң була.

Кем алдан килә, бүләк шуңа.
3. Иярчен тәмамлык.

Мин шуны гына беләм: ел елга охшамый.

Ул әтисе чаңгы алу белән мактана.

Акчасы юк, шуңа борчыла.
4. Иярчен аергыч.

Шундый бер оста бар, итекне бик матур тегә.

Итекне бик матур тегә торган оста бар.

Син килергә тиеш юлны күзәтәм.

5. Хәл җөмләләр: иярчен вакыт җөмләләр.

Без мәктәпкә барганда (барган чакта, барган вакытта) бик көчле яңгыр яуды.

Кайчан кирәк тапсалар, шунда хезмәт итә.

Әти кайтканчы, бездә торып тор. 

Бер-ике минут үтү белән, арадагы пәрдә югалды. 

6. Иярчен урын җөмләләр.

Җил кайдан иссә, болыт та шуннан килә.

Болыт та җил искән яктан килә.

Ат аунаган җирдә төк кала.
7. Иярчен рәвеш җөмләләр.

Без әти кушканча эшләдек.

Кигән кием ничек туза, яшь гомер шулай уза.

Хатыңны мин танырлык итеп яз.

8. Иярчен күләм җөмләләр.

Самолет шундый биек оча: гади күзгә бөтенләй күренми.

Самолет гади күзгә күренмәслек дәрәҗәдә биек оча. 
9. Иярчен сәбәп җөмләләр.

Монда күңелле, чөнки эш кайный.

Монда күңелле: эш кайный.

Монда эш кайнаганга күрә (ганга,-

-у аркасында, -у сәбәпле) күңелле.

10. Иярчен максат җөмләләр.

Саф һава керсен, шуның өчен тәрәзәләрне ачам.

Саф һава керсен дип, тәрәзәләрне ачам.

Тәрәзәләрне ачам: саф һава керсен.

11. Иярчен шарт җөмләләр.

Буш вакыт булдымы, Иделгә балыкка китәләр.

Әгәр дә җирдә яктылык та, җылылык та булмаса, тормыш та булмас иде.

12. Иярчен кире җөмләләр.

Каты яңгыр яуды, шуңа карамастан,(шулай да, алай да, шулай булса да), тузан басылмады.

Каты яңгыр яуса да(явуга карамастан), тузан басылмады.

13. Иярчен аныклагыч җөмләләр.

 Каникуллар башлангач, укулар тәмамлангач, без авылыбызның тарихи урыннарын өйрәнәчәкбез.

14. Иярчен кереш җөмләләр.

 Аның миңа сузган кулына (йомшак һәм җылы иде ул кул) тотынып аякка бастым.

